
არასამთავრობო ორგანიზაცია ცენტრი „ემპათია“ -ს განცხადება: 

ჯანდაცვის სამინისტროს ახალი საბჭოური ინიციატივის შესახებ

აღნიშნულ თემაზე ბრიფინგი გაიმართება ცენტრი „ემპათია“ -ს ოფისში: ს. კანდელაკის ქუჩა 23, 11 სთ - ზე ხვალ, 26 ივნისს, 
[bookmark: _GoBack]წამების მსხვერპლთა დახმარების საერთაშორისო დღეს.
COVID – 19 სიტუაციის გათვალისწინებით, ბრიფინგი ჩატარდება ღია სივრცეში დისტანციის დაცვით, ბრიფინგის ტექსტი ქვეყნდება ასევე, ცენტრი „ემპათია“- ს ვებგვერდზე: www.empathy.ge 
2020 წლის 24 ივნისს, საქართველოს პარლამენტის ჯანმრთელობის დაცვისა და სოციალურ საკითხთა და დარგობრივი ეკონომიკისა და ეკონომიკური პოლიტიკის კომიტეტების ერთობლივ სხდომაზე, დაჩქარებული წესით ჩატარდა საქართველოს მთავრობის მიერ წარმოდგენილი ინიციატივის „ჯანმრთელობის დაცვის შესახებ“ საქართველოს კანონში ცვლილების შეტანის თაობაზე“, „ლიცენზიებისა და ნებართვების შესახებ“ საქართველოს კანონში ცვლილების შეტანის თაობაზე“, „საქართველოს ადმინისტრაციულ სამართალდარღვევათა კოდექსში ცვლილების შეტანის შესახებ“ და „სამეწარმეო საქმიანობის კონტროლის შესახებ“ საქართველოს კანონში ცვლილების შეტანის თაობაზე“ (07-2/489/9; 16.06.2020) განხილვა. 

· ცვლილებების ინიციატორია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო.

· ცენტრი „ემპათია“ გმობს ინიცირებულ ცვლილებათა პაკეტს და მიიჩნევს, რომ ჯანდაცვის სფეროს რეგულირების მხრივ აღნიშნული ცვლილებები საბჭოთა მიდგომებთან დაბრუნებას გულისხმობს. 

· მოვუწოდებთ საქართველოს პარლამენტს არ მიიღოს აღნიშნული საკანონმდებლო  ცვლილებები, ვინაიდან იგი არღვევს დემოკრატიული მმართველობის პრინციპებს. 

· ინიცირებული ცვლილებები ზღუდავს ჯანდაცვის სამინისტროს რეგულირების სააგენტოს ადმინისტრაციული აქტების გასაჩივრების შესაძლებლობას, სააგენტოს ანიჭებს სასამართლო დავების გარეშე სამედიცინო დაწესებულებების დაჯარიმების უფლებას, ასევე გულისხმობს საჯარიმო სანქციების ზრდასა და ლიცენზირების პირობების შეცვლას. 

· მივიჩნევთ, რომ ამგვარი ცვლილებები შეიცავს პოლიტიკური ზეგავლენის, კორუფციისა და სადამსჯელო მიზნით ჯანდაცვის სამინისტროს რეგულირების სააგენტოს გამოყენების მნიშვნელოვან რისკებს  და წარმოადგენს საბჭოთა მმართველობის სისტემის გაგრძელებას. 

· ამავდროულად, ხასგასმით გვინდა აღვნიშნოთ, რომ პროფესიული რეგულირების საკითხები დემოკრატიული მმართველობის ქვეყნებში რეგულირდება პროფესიული ასოციაციების მიერ, ხოლო სადავო საკითხები წყდება მხარეებს შორის სასამართლო დავებით. ამ მხრივ, საქართველოში 2012 წლიდან მოყოლებული რაიმე სახის რეფორმა არ განხორციელებულა. რეგულაციების სიმრავლემ და ცვლილებებმა შექმნა კორუფციული გარიგებებისა თუ პოლიტიკურად მოტივირებული შევიწროების საფრთხეები. 

· ხაზგასასმელია, რომ ცენტრ „ემპათია“ -ს სადამსჯელო მისიით 2019 წლის აგვისტოში თავს დაესხა რეგულირების სააგენტოს 3 თანამშრომელი, რომლებიც სრულიად უკანონოდ ითხოვდნენ ორგანიზაციის დაჯარიმებას. სასამართლო დავა ცენტრ „ემპათია“ - სთან 2020 წლის თებერვალში რეგულირების სააგენტომ წააგო, თუმცა, მიუხედავად მათი მხრიდან უფლებამოსილების გადამეტებისა, ჯანდაცვის მინისტრს რეაგირება არ მოუხდენია. მეტიც, აღნიშნულმა უწყებამ წარმოადგინა სრულიად დაუსაბუთებელი საბჭოთა სტილის ცვლილებები, რომლებიც არც ერთ პროფესიულ ასოციაციასთან შეთანხმებული არ ყოფილა. 

· განვმარტავთ, რომ აღნიშნული ცვლილებები კავშირში არ არის პაციენტის საუკეთესო ინტერესების დაცვასთან. საყოველთაო ჯანდაცვის პროგრამა მნიშვნელოვნად არღვევს პაციენტის თავისუფალი არჩევანის უფლებას. 

